
LÒT DWA NAN KAD LOJMAN EKITAB
Ki sa ki Lojman Pou Granmoun Aje? 
Biwo HUD deside se kote ki fèt espesyalman pou moun aje 
rete e se moun aje ki rete la daprè yon pwogram 
gouvènman Federal, Eta a, epi dapre yon pogram 
gouvènman lokal la. Oubyen sèl moun ki rete nan lojman 
kon sa se moun ki gen 62 an ou plis, oubyen se lojman kote 
moun ki gen 52 an ou plis rete nan omwen 80 pousan nan 
apatman nan lojman an. Epi tou lojman sa a demontre se 
yon kote ki fèt pou moun 55 an rete oswa moun ki gen plis 
pase 55 an.

Dispans pou moun aje dapre Lwa Sou Lojman 
Ekitab la (Fair Housing Act):
•  �Kominote a pibliye lwa ak regleman ki fèt espesyalman 

pou moun aje epi li suiv lwa ak regleman sa yo, epi,

•  Kominote a suiv regleman pou fè verifikasyon.

LÒT DWA NAN KAD LOJMAN EKITAB
Ou panse yo vyole dwa ou:
HUD oswa yon ajans lojman ekitab Eta oswa otorite lokal 
kapab ede w pote plent gratis nan yon delè ennan apati 
dat zak ou di diskriminasyon an te fèt la.

Men sa y ap mande w lè w al depoze yon plent:
•  �Non ak nimewo telefòn manadjè a oswa ajan an.

•  Adrès apatman an oswa adrès kay la.

•  �Jan ou te jwenn ransèyman sou apatman an oswa kay la.

•  Valè chanm a kouche ki nan kote a.

•  Enfòmasyon pèsonèl yo te mande w.

•  Enfòmasyon w te bay san yo pa t mande w.

•  �Kondisyon pou moun antre nan apatman an oswa kay 
la.

•  Dat plas la ap vin disponib.

•  Ki sa ki te rive w?

•  Ki sa ki fè w santi ou se viktim diskriminasyon lojman?

•  �Dat yo diskrimine kon ou dènye fwa a.

Lwa Sou Lojman Ekitab la pa espesifikman konte oryantasyon 
seksyèl ak jan moun idantifye tèt yo kòm fi ou gason kòm yon 
baz entèdi. Men, esperyans yon moun ki lezbyèn, masisi, 
biseksyèl, trans, pederas oswa ki poko fin konnen sa li ye 
(LGBTQ) nan afè oryantasyon seksyèl oswa jan li idantifye tèt li 
kòm fi ou gason, nan kad diskriminasyon lojman, ka toujou 
jwenn pwoteksyon nan Lwa Sou Lojman Ekitab la.

Met sou sa, kote ki ofri lojman e ki resevwa fon HUD pran 
asirans pou lajan yo prete kliyan nan men Administrasyon 
Federal Lojman an (FHA), kon sa tou kote ki prete moun kòb e 
ki gen asirans FHA, gen dwa oblije suiv regleman pwogram 
HUD ki la pou asire tout moun LGBTQ jwenn aksè.

 Lojman Ekitab 
Chèche konn dwa ou!

Collier County
 Community and Human Services

3339 East Tamiami Trail
Building H., Suite 211

Naples, FL 34112
239.252.2670

housinginfo@colliercountyfl.gov
ColllierCountyHousing.com

KOTE POU W VOYE FÒMILÈ OU PA LAPÒS OSWA 
PRAN RANSÈYMAN KONSÈNAN YON PLENT

U.S. Dept. of Housing and Urban Development
Five Points Plaza

40 Marietta Street, 16th Floor
Atlanta, GA 30303-2808 Phone: 1-800-400-8091

Fax (404) 331-1021—TTY (404) 730-2654

Biwo Miami
U.S. Dept. of HUD-FHEO

909 S.E. 1st Ave., Room 500
Miami, FL 33131 Phone (305) 536-4479

Biwo nan zòn nan
Collier County Community and Human Services

3339 East Tamiami Trail
Building H., Suite 211

Naples, FL 34112
239.252.2670

housinginfo@colliercountyfl.gov

AKSÈ EGAL POU MOUN LGBTQ 



SA AFÈ LOJMAN EKITAB LA YE?
Afè Lojman Ekitab la se lwa ak regleman ki fè sa ilegal pou 
moun diskrimine kont lòt moun sou baz yon kategori y ap 
pwoteje nan anpil aktivite ki an rapò ak vann kay oswa 
achte kay, anfèmen kay oswa lwe kay.

Ki kategori ki pwoteje? 
Nan kategori ki pwoteje yo, nou jwenn:

•  Ras moun		  •  Koulè po
•  Peyi kote moun soti	 •  Si moun nan se fi ou gason
•  Relijyon		  •  Andikap fizik ou mantal
•  �Sitiyasyon familial (Fanmi ki gen timoun pi piti pase 18 an 

oswa ki gen yon fi ansent)

Ki sa lwa a pa pwoteje?
•  Pase kriminèl
•  Move kredi
•  Move dosye lwaye
•  Sitiyasyon salè/ sitiyasyon ekonomik
•  Militè
•  Si yon moun marye oswa li pa marye
•  Rankin kont lòt moun

Pa bliye:
Yo dwe sèvi ak menm politik, menm regleman epi menm 
liy direktiv pou tout moun ki fè demann. Si yo refize w 
lojman, ou kapab mande pou yo ba w yon esplikasyon 
alekri. Epi tou ou gen dwa mande kopi dokiman yo sèvi 
pou yo ba w refi a, tankou rapò kredi ou, verifikasyon 
dosye kriminèl ou, rapò ant salè ak lwaye, eksetera.

ARANJMAN AK TI CHANJMAN 
REZONAB 
Si ou menm oswa yon moun ou konnen:
Gen yon andikap fizik oswa mantal oswa yon maladi tankou 
kansè, maladi mantal, VIH oswa SIDA, deplasman l pa fasil 
oswa je l pa fin twò bon epi sa anpeche l fè kèk gran aktivite 
nan lavi a oswa li gen dosye ki pwouve l gen andikap sa a 
oswa maladi sa a oubyen yo konsidere l kòm yon andikape, 
kote ki swa lwe kay oubyen vann kay pa dwe:

1)   �Refize kite w fè ti chanjman rezonab nan kote w rete a 
oswa nan kote tout moun sèvi nan kay la, ak kòb pa w, 
si sa ta nesesè pou w sèvi ak lojman an nèt. (Lè sa 
rezonab, yon popriyetè ka pèmèt ou fè kèk chanjman 
sèl si ou dakò pou remete popriyete a nan eta li te ye a 
lè w te antre ladan an.)

2)   �Refize fè aranjman rezonab nan kèk regleman, politik, 
fonksyònman oswa kèk sèvis, si sa ta nesesè pou w 
sèvi ak lojman menm jan ak moun ki pa andikape.

Men yon egzanp aranjman rezonab:

Lokatè ki andikape genyen dwa pou yo mande aranjman 
rezonab pou bèt kay, bèt kay yo antrene pou ede moun, 
bèt kay ki bay sipò emosyonèl, ak bèt kay ki la kòm 
konpay. Bèt sa yo bay èd men yo ka pa t pran okenn 
fòmasyon espesyal.

Yon lòt remak konsènan bèt travay:

Se dwa moun ki bay lojman pou yo verifye si yon moun 
andikape vre e si gen nesesite pou yo fè kèk aranjman pou 
moun sa a, si se pa yon andikap tout moun ka wè. Ou pa 
oblije bay detay andikap ou a oswa egzakteman ki sèvis 
bèt ou a bay. Lokatè ki gen bèt de sèvis oblije suiv tout 
regleman ak prensip ki jere kesyon bèt kay; paregzanp lwa 
ki di fò bèt la toujou gen kòd nan kou li ak regleman ki 
mande pou bèt la pa ap plede fè bri. Mèt kay pa kab fè 
lokatè peye kòb anplis, bay depo pou bèt kay, oswa peye 
frè netwayaj pou bèt de sèvis. Yo pa ka mete yon limit sou 
gwosè yon bèt de sèvis.

DAPRÈ LWA SOU LOJMAN EKITAB 
LA, SA ILEGAL POU 
Moun fè diskriminasyon kont yon kategori ki 
pwoteje, avèk aksyon oswa konpòtman sa yo:
•   �Deklare pa gen lojman disponib, alòske genyen 

lojman ki disponib, oswa montre kèk apatman oswa 
montre kèk kay nan sèten katye sèlman.

•   �Mete diferan règleman, diferan kondisyon, oubyen 
diferan privilèj pou vann oswa lwe yon lojman, oswa 
tou refize lwe oubyen vann yon lojman.

•   �Fè reklam lojman pou tèl yon gwoup moun sèlman.

•   �Refize bay enfòmasyon sou dèt ipotèk, bay moun 
refi pou ipotèk oswa mete diferan regleman ak 
kondisyon nan yon prè ipotèk.

•   �Refize moun asirans pou pwopriyete.

•   �Trase plan kay epi bati kay yon jan ki pa pèmèt tout 
moun antre soti nan kay la san difikilte.

•   �Refize fè aranjman rezonab. Li seksyon pwoteksyon 
an si w gen yon andikap.

•   �Anmègde, fòse, entimide, ou deranje nenpòt moun 
k ap defann dwa pou li jwenn lojman ekitab oubyen 
k ap ede yon lòt defann dwa li pou sa.

•   �Anmèdeman seksyèl konte ladan tou.

Collier County se yon kote ki bay tout moun menm opòtinite travay. Collier County respekte Lwa Sou Lojman Ekitab la (42 U.S.C 3600, et seq) avèk òdonans 92.9 Collier County sou lojman ekitab.


